
VIZIONI YNË 
 
Vizioni ynë afatgjatë “Evropa në Shqipërinë Rurale” fokuson përpjekjet tona për t’u shndërruar në një aktor 

të rëndësishëm që shtyn përpara procese dhe reforma që avancojnë interesat dhe prioritetet e 

komuniteteve rurale dhe përshpejtojnë këto procese drejt modeleve dhe praktikave pozitive evropiane, për 

një Shqipëri me komunitete rurale të gjallëruara, përfshirëse, pjesëmarrëse, aktive dhe kontribuese në 

përmirësimin e vazhdueshëm të cilësisë së jetës. 

 

MISIONI YNË 
 
Formësimi i një zëri të qartë, efektiv dhe të qëndrueshëm në mbështetje të komuniteteve rurale, sipas 

filozofisë së zhvillimit rural të udhëhequr nga komuniteti. 

Parimet e promovuara nga ANRD bazohen në praktikat e mira evropiane: 

o Zhvillimi i qëndrueshëm social dhe ekonomik rural, me bazë territorin dhe veçantitë specifike 

të tij, duke aktivizuar komunitetet e mbetura pas në proceset e zhvillimit përmes qasjes nga 

poshtë-lart, e cila fuqizon aktorët dhe rrit pjesëmarrjen e tyre; 

o Qasja e integruar, ndërsektoriale dhe shumëaktorëshe në dobi të zhvillimit rural, përmes 

rrjetëzimit, shkëmbimit të përvojave dhe ndërtimit të partneriteteve lokale, duke shfrytëzuar 

idetë inovative; 

o Financimi dhe menaxhimi i projekteve lokale nga burime të ndryshme financiare, si kontribut 

dhe konfirmim i kredibilitetit dhe rëndësisë së projekteve lokale. 

ZËRA NGA DIALOGU 
 
“Ashtu siç e dëshmon pjesëmarrja e gjerë në këtë konferencë, ANRD është forumi më i mirë për të 

bashkuar të gjithë aktorët e angazhuar në bujqësi dhe zhvillim rural. Kjo pasqyron besimin e madh tek 

ANRD dhe nevojën e komuniteteve rurale për mbështetje dhe shpresë. Politikëbërësit duhet të punojnë 

për të krijuar mekanizma më të fortë për rrjetëzim dhe bashkëpunim, duke nxitur kooperimin dhe fuqizimin 

e fermerëve në zinxhirët e vlerës”. 

Sotiraq Hroni, Kryetar i Bordit të 
ANRD 

 

 
“Ministria e Bujqësisë dhe Zhvillimit Rural mbetet e gatshme të mbështesë nisma si kjo, të cilat gjenerojnë 

ide dhe zgjidhje për të forcuar sektorin bujqësor dhe zhvillimin rural. Sot na bashkon ANRD dhe angazhimi 

ynë i përbashkët për të shtuar vlerën dhe sigurinë ushqimore për konsumatorët, veçanërisht në një kohë 

sfidash si këto. Në kuadër të integrimit në BE, është e rëndësishme që legjislacioni të jetë i qartë dhe i 

kuptueshëm për fermerët dhe të gjithë aktorët që do ta zbatojnë atë. Organizatat dhe shoqatat si ANRD 

kanë një rol të rëndësishëm në këtë proces, duke na ndihmuar të afrohemi më shumë me komunitetet 

rurale”. 

Arian Jaupllari, Zv. Ministër i Bujqësisë dhe Zhvillimit Rural 
 

 
“Për Shqipërinë dhe fermerët shqiptarë, këto janë kohë vendimtare. Duhet të mësoni dhe të studioni se 

cilat janë mundësitë tuaja brenda kuadrit rregullator të CAP, të ndiqni prioritetet gjatë negociatave të 

anëtarësimit dhe të përfitoni maksimalisht nga kjo politikë”. 

Laszlo Arendas, Program Menaxher për Bujqësinë dhe Zhvillimin Rural, Delegacioni e BE-së në 
Shqipëri 

 

 
“Fermerët janë themeli i bujqësisë dhe zhvillimit rural. Megjithatë, ata vazhdojnë të përballen me sfida të 

mëdha dhe shpesh nuk arrijnë të përfitojnë plotësisht nga puna e tyre. Ky konsultim ka synuar të unifikojë 

perspektivën e tyre mbi sfidat dhe prioritetet dhe rekomandimet rreth politikave efektive”. 

Evelina Azizaj, Koordinatore Kombëtare e ANRD 

Mesazh nga Koordinatorja Kombëtare 
Të dashur anëtarë, partnerë dhe miq të ANRD-së, 

2025 ishte një vit i veçantë për ANRD-në, pasi shënuam 10 vite nga krijimi i Rrjetit. Kjo dekadë e parë 

ka qenë një rrugëtim i përbashkët për ta bërë zërin e komuniteteve rurale më të dëgjuar. Sot, mund të 

themi se ANRD është bërë pjesë e arkitekturës së aktorëve dhe proceseve që formësojnë sektorin 

bujqësor dhe zhvillimin rural në Shqipëri, duke ndërtuar gradualisht kredibilitet dhe besim te 

komunitetet, institucionet dhe partnerët. 

Një nga kontributet tona më të rëndësishme ka qenë lidhja e aktorëve në të gjitha nivelet - lokal, 

kombëtar dhe evropian dhe krijimi i hapësirave të qëndrueshme për dialog dhe konsultim nga poshtë-

lart. Përmes punës me komunitetet, fermerët, organizatat lokale, gratë dhe të rinjtë, kemi synuar të 

sjellim realitetin dhe perspektivën e tyre në dialogun për politikat. 

Njëkohësisht, kemi investuar në promovimin e qasjes LEADER si një mënyrë për të forcuar 

zhvillimin e udhëhequr nga komuniteti, partneritetet lokale dhe rolin e aktorëve të territorit në 

përcaktimin e prioriteteve të tyre. Një vëmendje e veçantë i është kushtuar fuqizimit ekonomik të 

grave rurale dhe avancimit të barazisë gjinore, duke krijuar hapësira për zërin, lidershipin dhe 

pjesëmarrjen e tyre në zhvillimin rural. Parlamenti Rural Shqiptar, Pro Gratë Rurale dhe Qendra e 

Rinisë Rurale janë disa nga mekanizmat përmes të cilëve kemi kërkuar të forcojmë pjesëmarrjen 

qytetare – nga informimi dhe konsultimi, drejt shkallëve më të larta të pjesëmarrjes qytetare. 

Kjo punë mbështetet gjithnjë e më shumë te një anëtarësi e konsoliduar, një mbulim më i gjerë 

territorial dhe lidhje më të forta me komunitetet lokale. Këto janë burimet kryesore të forcës dhe 

legjitimitetit të ANRD-së. 

Por 10 vjetori nuk është vetëm një moment për të parë pas. Është edhe një angazhim për të 

ardhmen, për të vazhduar në ndërtimin e besimit, forcimin e pjesëmarrjes qytetare, lidhjen më të 

mirë të komuniteteve me institucionet dhe të sigurojmë që perspektiva rurale të ketë një vend të 

qëndrueshëm në proceset e politikëbërjes. 

Faleminderit të gjithë anëtarëve, Bordit, ekipit, partnerëve dhe komuniteteve rurale që kanë qenë 

pjesë e këtij rrugëtimi. 

10 vite janë një arritje. Por mbi të gjitha, janë një përgjegjësi për atë që do të ndërtojmë së 

bashku më tej. 

 

Gjithë të mirat, 

 

Evelina Azizaj 

 

 

 

 

Koordinatore Kombëtare 

Rrjeti Shqiptar për Zhvillimin Rural

SHIFRA DHE FAKTE 2025 

AKTIVITETET KRYESORE 2025 
 
Konsultimi me pjesëmarrje dhe dialogu për forcimin e pozicionit të fermerëve në 

zinxhirët e vlerës [shkurt 2025] 

Rrjeti Shqiptar për Zhvillimin Rural në frymë bashkëpunuese me Ministrinë e Bujqësisë dhe Zhvillimit 
Rural dhe aktorë të tjerë publikë e jo-publikë të sektorit bujqësor dhe rural, organizoi Konferencën 
Kombëtare “Forcimi i Pozicionit të Fermerëve në Zinxhirët e Vlerës”. Konferenca mblodhi rreth 70 
pjesëmarrës nga institucione publike, organizata të shoqërisë civile, fermerë, akademikë dhe 
ekspertë, duke krijuar një hapësirë të përbashkët për diskutimin e sfidave dhe mundësive për 
fermerët shqiptarë. 

Konferenca vijoi procesin e konsultimit me pjesëmarrje të realizuar gjatë vitit 2024, i cili përfshiu 
më shumë se 100 fermerë dhe aktorë të tjerë në dy zinxhirë vlere: bimët mjekësore dhe aromatike 
(BMA) dhe qumështi. Procesi synoi të përcillte zërin e fermerëve të vegjël dhe aktorëve ruralë në 
identifikimin e sfidave dhe në advokimin për forcimin e pozitës së fermerëve në zinxhirët e vlerës. 
 

 

Workshopi udhëtues “Partneritete për shërbime të reja të asistencës bujqësore” 
[korrik 2025] 

ANRD, në bashkëpunim me AgroPuka, organizoi workshopin udhëtues “Partneritete për shërbime të 
reja të asistencës bujqësore”. Aktiviteti kombinoi vizitën në terren, shkëmbimin e njohurive dhe 
diskutimin e përvojave lokale, duke krijuar mundësi për të kuptuar nga afër realitetet dhe nevojat e 
prodhuesve të vegjël. 

Workshopi mblodhi në Pukë rreth 30 pjesëmarrës, përfshirë përfaqësues të Ministrisë së Bujqësisë 
dhe Zhvillimit Rural, Agjencisë Italiane për Bashkëpunim dhe Zhvillim (AICS), Agjencisë për 
Zhvillimin Rural dhe Bujqësor, Agjencisë për Mbështetjen e Vetëqeverisjes Vendore, organizatave të 
shoqërisë civile, shërbimit të ekstensionit dhe institucioneve të tjera publike. Diskutimet u 
përqendruan te sfidat dhe mundësitë e prodhuesve të vegjël në zinxhirët e vlerës së frutave të pyllit 
dhe bletarisë dhe te perspektivat për të ardhmen. 
 

 

Fillon zbatimi i granteve të Fondit “Akademia nga Ferma në Tryezë” [korrik 2025] 

ANRD filloi zbatimin e nën-granteve të Fondit “Akademia nga Ferma në Tryezë”, në kuadër të 
projektit rajonal “Akademia nga Ferma në Tryezë për Ballkanin Perëndimor të Gjelbër – E ardhmja 
jonë e përbashkët evropiane”, financuar nga Bashkimi Evropian. Nisma synon të forcojë kapacitetet 
dhe rolin e shoqërisë civile në proceset e zhvillimit rural dhe integrimit evropian, duke mbështetur 
iniciativa në përputhje me Marrëveshjen e Gjelbër dhe Strategjinë “Nga Ferma në Tryezë”. 

Në proces morën pjesë 4 organizata të shoqërisë civile anëtare dhe 4 GVV. Në prani të 
përfaqësuesve të Delegacionit të BE-së në Tiranë dhe Ministrisë së Bujqësisë dhe Zhvillimit Rural u 
nënshkruan kontratat me organizatat fituese, projektet e të cilëve fokusohen në tri drejtime: 
bujqësia e qëndrueshme dhe zhvillimi rural; mbrojtja e mjedisit dhe ruajtja e biodiversitetit; si dhe 
zbutja dhe përshtatja ndaj ndryshimeve klimatike. 
 

 

Asambleja e Përgjithshme e Rrjetit Shqiptar për Zhvillimin Rural 2025 [shtator 2025] 

ANRD zhvilloi Asamblenë e Përgjithshme 2025 në ambientet e fermës Bonum, duke mbledhur së 
bashku organizatat anëtare. Asambleja shërbeu si moment reflektimi mbi punën e përbashkët, 

arritjet dhe sfidat e rrjetit, si dhe si hapësirë për përcaktimin e prioriteteve të ardhshme. 

Viti 2025 shënoi 10-vjetorin e ANRD, një dekadë përpjekjesh, arritjesh dhe mësimesh. Në këtë 
kuadër u përcaktuan si prioritete forcimi i zbatimit të qasjes LEADER si instrument evropian për 
zhvillimin e integruar rural; fuqizimi social dhe ekonomik i grave në zonat rurale dhe organizimi i 
edicionit të 7-të të “Pro Grave Rurale”; përgatitja e Parlamentit të VII Rural Shqiptar (mars 2026); 
konsolidimi i Qendrës së Rinisë Rurale; asistenca ndaj organizatave lokale në zbatimin e nismave të 
lidhura me Fondin e Akademisë “Nga Ferma në Tryezë”; si dhe rritja e rolit në nisma ligjore dhe 
strategjike të sektorit bujqësor dhe rural. 

 

Edicioni i 7-të i “Pro Grave Rurale”: Avancimi i të drejtave të grave rurale në 
Shqipëri [tetor 2025] 

Në kuadër të Ditës Ndërkombëtare të Grave Rurale, ANRD, në bashkëpunim me Ministrinë e 
Bujqësisë dhe Zhvillimit Rural dhe me mbështetjen e partnerëve ndërkombëtarë si UN Women, AICS, 
Bashkimi Evropian dhe We Effect, organizoi edicionin e 7-të të “Pro Grave Rurale”. Aktiviteti 
mblodhi gra dhe vajza nga zonat rurale të Koplikut, Shkodrës, Vaut të Dejës, Dibrës, Bulqizës, 
Elbasanit, Kolonjës dhe Tiranës dhe shërbeu si një hapësirë solidariteti dhe dialogu mbi pabarazitë 
në aksesin në burime, shërbime dhe role drejtuese. 

Edicioni i vitit 2025 u fokusua në të drejtën e grave rurale mbi pronësinë e tokës, me synim rritjen e 
ndërgjegjësimit mbi të drejtat ligjore dhe forcimin e advokimit për ndryshime strukturore që 
garantojnë barazi në pronësinë e tokës dhe në aksesin ndaj burimeve prodhuese. 
 

 

Qendra e Asistencës Bujqësore dhe Rurale në Kukës: Nga Cërnica në Dobërdol, më 
pranë fermerëve, çdo ditë [nëntor 2025] 

Workshopi udhëtues në QABR Kukës u fokusua te përvoja konkrete e shërbimeve të asistencës 
bujqësore dhe te roli i QABR-ve në forcimin e fermerëve dhe prodhuesve të vegjël. Përfaqësues 
institucionalë dhe organizata të angazhuara në zhvillimin rural dhe bujqësor morën pjesë në 
workshopin udhëtues të organizuar në Kukës dhe Has. Workshopi krijoi hapësirë për të kuptuar rolin 
e QABR-ve dhe për të diskutuar sfidat dhe mundësitë për qëndrueshmërinë e këtij modeli. 
Pjesëmarrësit vizituan një fermë lokale përfituese të shërbimeve të QABR-së dhe zhvilluan biseda me 
fermerët mbi nevojat e tyre për informacion, asistencë dhe mbështetje profesionale. 
 

 

Dialog i politikave për informimin dhe këshillimin bujqësor: përvoja e QABR-ve si 
zgjidhje konkrete për zhvillimin rural [dhjetor 2025] 

Në një kohë kur bujqësia shqiptare përballet me sfida gjithnjë e më komplekse, nga përafrimi me 
standardet e Bashkimit Evropian te nevoja për rritjen e konkurrueshmërisë dhe përfshirjen e 
fermerëve të vegjël, dialogu mes aktorëve të interesit, i bazuar në përvojën konkrete, është i 
rëndësishëm për ndërtimin e politikave efektive. Në këtë frymë u zhvillua eventi “Dialog i politikave 
për informimin dhe këshillimin bujqësor: përvoja e QABR-ve si zgjidhje konkrete për zhvillimin 
rural”, me 35 pjesëmarrës nga Ministria e Bujqësisë dhe Zhvillimit Rural, AZHBR, institucione 
publike, AREB-e, bashki, Universiteti Bujqësor i Tiranës, shoqata lokale, partnerë të projektit 
Ruralbania dhe fermerë përfitues. 

Eventi shërbeu si hapësirë reflektimi dhe bashkëbisedimi mbi përvojën dhe implikimet politike të 
Qendrave të Asistencës Bujqësore dhe Rurale (QABR), një model i pilotuar në kuadër të projektit 
RURALBANIA që synon të afrojë shërbimet këshillimore më pranë fermerëve, veçanërisht atyre të 
vegjël dhe në zonat malore. 

Thirrje për Aplikime: Edicioni i parë i Çmimeve të Akademisë “Nga Ferma në Tryezë” 

Edicioni i parë i Çmimeve të Akademisë “Nga Ferma në Tryezë” u prezantua në 
kuadër të projektit rajonal “Akademia nga Ferma në Tryezë për një Ballkan 
Perëndimor të Gjelbër – E ardhmja jonë e përbashkët evropiane”. Çmimet synojnë të 
prezantojnë dhe promovojnë praktika të mira dhe modele pozitive në bujqësinë e 
qëndrueshme, zhvillimin rural, mbrojtjen e mjedisit dhe ruajtjen e biodiversitetit, 
duke inkurajuar aktorët të ndajnë përvojat e tyre dhe të kontribuojnë në një 
tranzicion të gjelbër dhe të drejtë. 

Lexoni: Udhëzuesin e Thirrjes për Aplikime 
 
 
 

Thirrje për Aplikime: Edicioni i tretë i Çmimit “Liljana Isakaj” - Për Lidership në 
Fuqizimin e Grave të Zonave Rurale 

ANRD dhe ADAD Malore, në bashkëpunim me Ministrinë e Bujqësisë dhe Zhvillimit Rural, hapën 
thirrjen për edicionin e tretë të Çmimit “Liljana Isakaj”. Çmimi promovohet çdo vit më 15 tetor, me 
rastin e Ditës Ndërkombëtare të Grave Rurale, dhe lidhet me eventin e përvitshëm “Pro Grave 
Rurale”. 

Thirrja u drejtohet organizatave të shoqërisë civile, institucioneve publike, bizneseve, komuniteteve 
dhe grupeve formale e informale që njohin persona të angazhuar në fuqizimin e grave dhe vajzave 
rurale dhe në sjelljen e ndryshimeve pozitive në komunitete. Lexoni: Edicioni i tretë i çmimit Liljana 
Isakaj_ 

Programi i Bursave për fermerët e rinj të talentuar në Shkodër, Kukës dhe Dibër 
[dhjetor 2025] 

Në zonat rurale të Shkodrës, Kukësit dhe Dibrës, dhjetë të rinj u mbështetën për të fuqizuar 
sipërmarrjet e tyre bujqësore dhe për të investuar në vendin e tyre. Programi u zbatua nga ANRD 
në kuadër të projektit RURALBANIA, me financim të Agjencisë Italiane për Bashkëpunim dhe 
Zhvillim (AICS) dhe koordinim nga RTM – Volontari nel Mondo, në partneritet me ADAD Malore dhe 
AgroPuka dhe me asistencën e Qendrave të Asistencës Bujqësore dhe Rurale në Kukës, Pukë dhe 
Dibër. 

Qasja e programit i kombinoi fondet me ndërtimin e aftësive profesionale, përvojën praktike dhe 
investimin në aktivitetin ekonomik, duke synuar fuqizimin e të rinjve, sipërmarrjes së tyre dhe 
zhvillimit të qëndrueshëm të komuniteteve rurale në veri të Shqipërisë. 

Lexoni: https://anrd.al/publikime/programi-i-bursave-per-fermeret-e-rinj-te-talentuar-ne-shkoder-kukes-

dhe-diber/ 

https://anrd.al/wp-content/uploads/2025/08/Udhezues_Thirrje-per-Aplikim_Edicioni-i-trete-i-cmimit-Liljana-Isakaj_-1.pdf
https://anrd.al/publikime/programi-i-bursave-per-fermeret-e-rinj-te-talentuar-ne-shkoder-kukes-dhe-diber/
https://anrd.al/publikime/programi-i-bursave-per-fermeret-e-rinj-te-talentuar-ne-shkoder-kukes-dhe-diber/
https://anrd.al/publikime/programi-i-bursave-per-fermeret-e-rinj-te-talentuar-ne-shkoder-kukes-dhe-diber/

PJESËMARRJE NË AKTIVITETE KOMBËTARE DHE NDËRKOMBËTARE 
 
 
 
ANRD në Parlamentin Evropian Rural  

Në rolin e saj si zëvendëspresidente e rrjetit evropian Preparë AISBL, Koordinatorja Kombëtare e 
ANRD, ishte e ftuar në sesionin hapës të Parlamentit Evropian Rural. Në fjalën e saj, ajo u ndal te 
rëndësia e nismave të tilla për t’i bërë vendet e Ballkanit Perëndimor të ndihen pjesë e Evropës 
rurale. 

“Duke punuar së bashku përtej kufijve, ne ndërtojmë besim, mirëkuptim dhe solidaritet, 
themelet e vërteta të Evropës. Parlamenti Rural Evropian na kujton se një Evropë e 
bashkuar dhe e qëndrueshme do të ndërtohet nga poshtë lart, nga komunitetet rurale dhe 
qytetarët që besojnë në të ardhmen e saj”. 

 

 

ANRD në Konferencën për Turizmin e Qëndrueshëm në Shqipëri 

ANRD mori pjesë në Konferencën për Turizmin e Qëndrueshëm në Shqipëri, zhvilluar në Tiranë dhe 
organizuar nga COSV Albania dhe partnerët e projektit “Liqenet e Shqipërisë”. Eventi mblodhi 
politikëbërës dhe ekspertë të nivelit të lartë, përfshirë përfaqësues nga Ministria e Turizmit dhe 
Kulturës, Ministria e Bujqësisë dhe Zhvillimit Rural, si edhe Andreea Staicu, Shefe e Njësisë së 
Turizmit në DG MOVE, Komisioni Evropian. 

Koordinatorja Kombëtare e ANRD, mori pjesë në panelin “Krijimi i Modeleve të Turizmit të 
Qëndrueshëm në Shqipëri”, ku u ndal te qasja LEADER/CLLD dhe kontributi i saj në zhvillimin rural 
të qëndrueshëm dhe të përgjegjshëm. Ajo ndau përvoja nga dy nisma të udhëhequra nga Grupet 
Vendore të Veprimit në Shkodër dhe Pogradec - GVV Labeatet dhe GVV Lyhnidas - duke trajtuar 
sfidat, perspektivat e qëndrueshmërisë dhe mësimet e nxjerra. Ajo theksoi rëndësinë e kohezionit 
social, lidershipit lokal dhe kohës si përbërës thelbësorë për procese të mirëfillta nga poshtë-lart në 
zhvillimin rural. 
 

 

ANRD në konferencën rajonale “Farming the Future: Smart Agriculture in the 

Western Balkans” 

ANRD u përfaqësua në këtë event rajonal nga AgriNet Albania. U diskutua për të ardhmen e bujqësisë 
në Ballkanin Perëndimor, me fokus te digjitalizimi, inovacioni, sistemet ushqimore dhe zhvillimi 
rural gjithëpërfshirës. Konferenca u zhvillua më 18 dhe 19 shtator 2025 në Beograd, në kuadër të 
projektit “SmartLabor”. Ajo mblodhi ekspertë, studiues, biznese, përfaqësues institucionalë dhe 
shoqata fermerësh për të eksploruar risitë teknologjike, mësimin profesional dhe mundësitë për 
sipërmarrje rurale. Pjesëmarrja në këtë event kontribuoi në shkëmbimin e përvojave mbi 
inovacionin dhe zhvillimin e qëndrueshëm të bujqësisë dhe zonave rurale. 
 

 

“Roots before Routes” - shkëmbim rinor 

Të rinjtë e Qendrës së Rinisë Rurale morën pjesë në shkëmbimin rinor njëjavor “Rrënjët përpara 

rrugëve”, zhvilluar në Spanjë. Nisma u fokusua në rëndësinë e trashëgimisë kulturore dhe rrënjëve 

lokale për zhvillimin personal dhe bashkëpunimin ndërkulturor. 

Gjatë shkëmbimit u zhvilluan punëtori ndërvepruese, shkëmbime kulturore dhe aktivitete për të 

thelluar njohuritë mbi identitetin dhe diversitetin. Rritja e kapaciteteve të anëtarëve mbetet një 

nga shtyllat e aktivitetit të Qendrës së Rinisë Rurale. 

Youth for Action: Nature and Wellbeing 

Të rinj anëtarë të Qendrës së Rinisë Rurale (RYH) morën pjesë në trajnimin e organizuar nga 7 deri 

më 15 shtator 2025 në Hokovce, Sllovaki, ku u mblodhën të rinj nga Shqipëria, Rumania, Franca, 

Sllovakia dhe Turqia. Pjesëmarrësit u angazhuan në tema që lidhen me rëndësinë e natyrës për 

mirëqenien e të rinjve, njohjen e vetes dhe komunitetit lokal, vlerat dhe parimet e Bashkimit 

Evropian, objektivat e zhvillimit të qëndrueshëm dhe zhvillimin komunitar të bazuar në asetet 

lokale. 

Gjatë javës u zhvilluan edhe aktivitete praktike dhe kreative, përfshirë vjeljen e rrushit dhe 

përgatitjen e verës, mbjelljen e një peme si simbol miqësie dhe një vizitë në një ekspozitë të 

organizuar nga komuniteti lokal i Lišov. Java u mbyll me një demonstrim të dasmës tradicionale 

shqiptare dhe performanca nga Sllovakia, Turqia dhe Franca. 

 

 

Shoqëria civile: pjesëmarrje dhe përfaqësim në proceset evropiane 

Koordinatorja Kombëtare e ANRD, në rolin e anëtares kandidate për zgjerim (Enlargement 

Candidate Member) të Komitetit Ekonomik dhe Social Evropian (EESC), mori pjesë në Forumin e 

Zgjerimit “Ndërtimi i një të ardhmeje përfshirëse në një Bashkim Evropian të zgjeruar”, organizuar 

nga EESC. 

Forumi theksoi rëndësinë e institucionalizimit të dialogut civil, forcimit të dialogut social në vendet 

kandidate dhe përfshirjes aktive të të rinjve në procesin e zgjerimit të BE-së. Përfaqësimi i ANRD në 

këtë forum ishte pjesë e angazhimit të rrjetit për avancimin e rolit të shoqërisë civile shqiptare në 

proceset e integrimit evropian. 

 
 

“Sfidat e reja për bujqësinë – nevojë për njohuri të reja” 

ANRD mori pjesë gjithashtu në workshopin “Sfidat e reja për bujqësinë” organizuar në Universitetin 

Bujqësor të Tiranës. Koordinatorja Kombëtare, ishte paneliste në sesionin “Bujqësia 2030: nevojat 

për njohuri të reja, aftësi të reja dhe rrjete të reja” 

Në fjalën e saj, ajo theksoi se sistemi AKIS duhet të ketë në qendër fermerin dhe nevojat e tij, të 

cilat ndryshojnë vazhdimisht si pasojë e kërkesave të reja të shoqërisë, avancimeve teknologjike 

dhe sfidave në zhvillim, përfshirë ndryshimet klimatike dhe demografike. Për këtë arsye, të gjithë 

aktorët e AKIS duhet të dëgjojnë më mirë fermerin dhe të kuptojnë realisht nevojat e tij. ANRD, në 

përpjekje për të njohur më mirë realitetin dhe nevojat e fermerëve, komuniteteve rurale, grave 

dhe të rinjve në fshat, ka zhvilluar platforma gjithëpërfshirëse dhe pjesëmarrëse nga poshtë-lart si: 

Parlamenti Rural Shqiptar, Pro Grave Rurale dhe Qendra e Rinisë Rurale. 

 

 

ANRD në vizitën studimore në rajonin Friuli-Venezia Giulia, Itali 

Në kuadër të projektit “Liqenet e Shqipërisë”, ANRD mori pjesë në një vizitë studimore në 
rajonin Friuli-Venezia Giulia, me fokus te zbatimi i qasjes LEADER dhe përvoja e një prej 
Grupeve Vendore të Veprimit aktive në këtë zonë, GVV Montagna Leader. 

Gjatë vizitës u zhvilluan takime me përfaqësues të GVV-së, autoritete vendore dhe sipërmarrje 
bujqësore e turistike, të cilat prezantuan praktika të zhvillimit të integruar rural përmes zbatimit të 
qasjes LEADER. Vizita krijoi mundësi për shkëmbim përvojash dhe mësimesh që lidhen me zbatimin e 
qasjes LEADER dhe zhvillimin e qëndrueshëm të komuniteteve rurale. 

ANRD në rrjetin pan-evropian PREPARE AISBL 

Koordinatore Kombëtare e ANRD mori pjesë në Asamblenë e Përgjithshme të rrjetit pan-evropian 
PREPARE AISBL, të zhvilluar në Pragë më 27 mars 2025. Në këtë Asamble, ajo u zgjodh si zëvendës 
presidente e parë e bordit ekzekutiv të PREPARE. PREPARE AISBL është një rrjet që synon të fuqizojë 
lëvizjen rurale evropiane përmes forcimit të rolit të organizatave të shoqërisë civile dhe 
përmirësimit të bashkëpunimit me institucionet publike për mirëqenien e komuniteteve vendore. 

Roli i ri krijon mundësi të mëtejshme për shkëmbim dhe përfaqësim të çështjeve rurale shqiptare në 
hapësirën evropiane. 
 
 

 
 
 
 
 

 
 

PROMOVIMI I ÇMIMIT “LILJANA ISAKAJ” - Për Lidership në Fuqizimin e Grave 
të Zonave Rurale 

 

Kjo nismë i kushtohet nderimit të trashëgimisë së profesionistëve që kanë kontribuar në 
zhvillimin e qëndrueshëm rural në Shqipëri. Përmes çmimeve, ANRD synon të vlerësojë 
lidershipin, të promovojë modele pozitive dhe të forcojë një rrjet njerëzish që kontribuojnë në 
ndryshimin e komuniteteve rurale. 

Çmimi është një nismë kushtuar trashëgimisë së Liljana Isakajt dhe kontributit të saj në zhvillimin 
rural dhe fuqizimin ekonomik të grave rurale. Çmimi promovohet nga ANRD dhe ADAD Malore, në 
bashkëpunim me MBZHR, me rastin e organizimit të “Pro Grave Rurale” dhe synon të vlerësojë 
individë që kanë dhënë kontribute të rëndësishme për përmirësimin e jetës së grave rurale. 

Edicioni i tretë i çmimit “Liljana Isakaj” vlerësoi Flutura Begu, e cila ushtron veprimtarinë e saj 
prej vitit 2005 në fshatin Vakuf, pjesë e njësisë administrative Kastriot, si agro-përpunuese e 
produkteve tradicionale. Përzgjedhja u bë nga një komitet vlerësues me përfaqësues të MBZHR, 
ANRD dhe ADAD Malore. Çmimi u nda gjatë edicionit të gjashtë të “Pro Grave Rurale”, organizuar 
më 15 tetor 2025. 

DALJE PUBLIKE DHE KONTRIBUTE NË EVENTE TË RËNDËSISHME 

 
Buxheti për bujqësinë dhe zhvillimin rural – emisioni “Alert”, Ora News 

Hulumtuesja e ANRD, Alba Tema, diskutoi në emisionin “Alert” në Ora News mbi fondin e alokuar 
për sektorin e bujqësisë dhe zhvillimit rural në projektbuxhetin për vitin 2025. Diskutimi trajtoi 
sfida të tilla si rritja e çmimeve të inputeve dhe kostos së fuqisë punëtore, nevoja për mjete 
paketuese e ruajtëse dhe kapacitete magazinuese, mungesa e kontratave dhe çmimet e 
pafavorshme për fermerët. Ndër prioritetet e evidentuara ishin rritja e mbështetjes buxhetore, 
përfshirja e fermerëve në hartimin e skemave të mbështetjes dhe hartimi i 
skemave mbi baza jo-konkurruese. 
 

 

Qendra e Asistencës Bujqësore dhe Rurale në Kukës, Dibër dhe Pukë në Euronews 
Albania 

Në zonat malore të Shqipërisë, aktivitetet bujqësore dhe blegtorale janë mënyra kryesore të 
jetesës. Për fermerët e vegjël në Kukës, Pukë dhe Dibër, një nga sfidat e rëndësishme ka qenë 
mungesa e informimit të qëndrueshëm dhe këshillimit praktik bujqësor. 

Në një intervistë për Euronews Albania u prezantua përvoja e Qendrave të Asistencës Bujqësore dhe 
Rurale (QABR) në Kukës, Dibër dhe Pukë, duke u ndalur te shërbimet që ofrojnë, sfidat në terren, 
rezultatet e arritura dhe potenciali për zgjerim dhe qëndrueshmëri afatgjatë. Koordinatorja 
Kombëtare e ANRD, Evelina Azizaj, dhe Edison Axhami, specialist pranë QABR Kukës, ndanë 
përvojën e zbatimit të modelit dhe rëndësinë e afrimit të mbështetjes profesionale pranë 
fermerëve. https://www.youtube.com/watch?v=qw6yfd5Je24 

 

 
Raporti Kombëtar “Konsultimi dhe dialogu me pjesëmarrje drejt forcimit të pozitës së 

fermerëve në zinxhirët e vlerës” në SCAN TV 

Në emisionin “Box to Box” në SCAN TV, stafi projektit “Akademia nga Ferma në tryezë” për 
Ballkanin Perëndimor të gjelbër prezantuan gjetjet e Raportit Kombëtar “Konsultimi dhe dialogu 
me pjesëmarrje drejt forcimit të pozitës së fermerëve në zinxhirët e vlerës” dhe rëndësinë e 
fuqizimit të pozicionit të fermerëve, si një nga objektivat e promovuara nga Politika e Përbashkët 
Bujqësore e Bashkimit Evropian. Procesi i konsultimit, me rreth 100 aktorë, kryesisht fermerë të 
përfshirë në zinxhirët e vlerës së bimëve mjekësore dhe aromatike dhe qumështit, evidentoi sfidat 
kryesore. Për më shumë ndiqni intervistën e plotë: https://www.youtube.com/watch?v=6ecBgnSbJns 
dhe https://www.youtube.com/watch?v=0nD3QN9i-c0 

 
Realiteti i të rinjve në komunitetet rurale, sfidat, prioritetet dhe aspiratat e tyre. 

Të rinjtë e Qendrës së Rinisë Rurale, në një bisedë në emisionin “Box to Box”, ndanë për publikun 
realitetin e të rinjve në komunitetet rurale, sfidat, prioritetet dhe aspiratat e tyre.Hartimi dhe 
zbatimi i një mase specifike për fermerët e rinj dhe mbështetja e të rinjve që duan të investojnë 
në komunitetet rurale mbeten kërkesa të artikuluara nga RYH. Kjo pjesëmarrje kontribuoi në 
sjelljen e perspektivës së të rinjve ruralë në debatin publik. 

Intervistat janë të disponueshme: 
Pjesa e parë: https://youtu.be/CdMA29h6_vw?si=ZPMdrKBQ9fNIsVyO 

Pjesa e dytë: https://youtu.be/AATSy4VxrRM?si=zIg-0jSxTH1FUTea 

https://l.facebook.com/l.php?u=https%3A%2F%2Fwww.youtube.com%2Fwatch%3Fv%3Dqw6yfd5Je24%26fbclid%3DIwZXh0bgNhZW0CMTAAcGRvZgFicmlkETFMaVVSc3I3aFVMU0VTYWpic3J0YwZhcHBfaWQQMjIyMDM5MTc4ODIwMDg5MgABHvs_T8NoBr0dVc9WztzpLU6KVM5BoZ18iE9g9GrMxTAKEUrXJr4qjaOghUpr_aem__Mq6Hg7QxbOFeC60UNIplQ&h=AUDzayudkmOOo0Fyihc769ZuSFsd9Xdz5PzVVt8nftCVuv1ZIMrb1QYIZteOJolFV341xf7ey0eK5D-ZhbvqIOH6VoBZcQm2vNHZX5QBAotByyRLwgo7h_gTIRdqsAKINvFOqK-NNuAfURb7&__tn__=-UK-R&c%5b0%5d=AUCruiROTnuPUyvdZTGTGtLzy0mkzxmSrOe3jBiYosRYjLyD1XSI5oueImzXjDttB6f-P4JNLXLK-ZdKv-PoymuvSD8UTWRvjAXyQemCFMjOnt59hwJSGgl4JB8cESWG78596VQ0bE3uFnrCANoWL_VNIPnJwCNgIhi0ntygJB6trpf9So7XumXakGL5xUi47xkrKZVuchLa0KctPJrBfTe2
https://www.facebook.com/televizioniscan?__cft__%5b0%5d=AZjaVLYhljXGxJh32ALaMjAYSGg3Vb3CExGSZIqRUyvquiN3KG3PYn0G7TQUkcsqtfXvLFCElgLUzb22BfbJypcecZ-QhoxQa7Owl3qIED1q3jz0u5jonP8EBdiQ3nFY3pID3k7HGbM6Ef26e6GjGl249heYMHKkOj7n0CWMaYrHcW_QmpkMVHWxkQ&__tn__=-%5dK-R
https://www.youtube.com/watch?v=6ecBgnSbJns
https://l.facebook.com/l.php?u=https%3A%2F%2Fwww.youtube.com%2Fwatch%3Fv%3D0nD3QN9i-c0%26fbclid%3DIwZXh0bgNhZW0CMTAAcGRvZgFicmlkETFMaVVSc3I3aFVMU0VTYWpic3J0YwZhcHBfaWQQMjIyMDM5MTc4ODIwMDg5MgABHi3jYugdtQFX29gQFmcual9Fg_hhkAb6K33v07DI3xxM_TQwe1PPCKzRVbE8_aem_lrwtRy6pG6EmuRBcd5EqVA&h=AUAp4EoXdgrwZMu-NdRSTskEgvOxU3I-KxSme_gKBb-q1Pjd8eeDzo0VUUmj_iMdICMla3peLM7nHJAhUmfp1W9cFeoJYeadexRHClsOk4SZ4WVQaW3075zMzOcUO-Lcc1F3frzwjNp7D2gL&__tn__=-UK-R&c%5b0%5d=AUBhEZS_oyfbcWDvFvj-vjZCtXjly5vrgxop661ad_9QlGEQ9kjXUhPnScTAJom2zs-y9qE9Ex5pNOd9MG-A7Cha5xhS2DwNLp1sluqm7jBwIegPNObwOjRVl_DLfenZvg2NkdpZrtUzXU0P2GEqkYg4JF54zRLTL4A1BIdvyxX1Y-M1cwhQiHn56dU8ldZa-Dp63WydxTL7BdxX0wyeJg8q
https://youtu.be/CdMA29h6_vw?si=ZPMdrKBQ9fNIsVyO
https://youtu.be/AATSy4VxrRM?si=zIg-0jSxTH1FUTea&fbclid=IwZXh0bgNhZW0CMTAAcGRvZgFicmlkETFMaVVSc3I3aFVMU0VTYWpic3J0YwZhcHBfaWQQMjIyMDM5MTc4ODIwMDg5MgABHnPQ5VpDJIVkXQmGreVBR_oDQImj6XwU7wLEoSx-S3X5Rsoa8jJpH0XZ3mGl_aem_YW54I06zn8W6U6OqkEabQw

PUBLIKIME 2025 

 
Dokument Politikash: “A mundet Paketa e Maleve të shpëtojë zonat malore nga 
braktisja?” [janar 2025] 

Në fokus ishte edhe projektligji “Për Paketën e Maleve”, i miratuar nga Këshilli i Ministrave më 9 
janar 2025, dhe instrumentet e propozuara për nxitjen e investimeve dhe zhvillimin ekonomik të 
zonave malore përmes nxitjes dhe tërheqjes së investimeve dhe kalimit të pronësisë së pasurive 
shtetërore subjekteve private me tarifën simbolike 1 euro. 

Publikimi trajtoi nevojën për një politikë të bazuar në territor për një të ardhme të 
qëndrueshme të zonave malore. Dokumenti shtroi pyetje mbi mjaftueshmërinë e masave 
fiskale dhe stimujve ekonomikë dhe mbi nevojën për një qasje të integruar që merr parasysh 
karakteristikat, nevojat dhe potencialet lokale. 

 

Raport Kombëtar: “Konsultim me Pjesëmarrje dhe Dialogu për Forcimin e Pozicionit 

të Fermerëve në Zinxhirin e Vlerës. Rasti i sektorit të qumështit dhe ai i bimëve 

aromatike dhe mjekësore” [prill 2025] 

Raporti Kombëtar “Konsultim me Pjesëmarrje dhe Dialogu për Forcimin e Pozicionit të Fermerëve 
në Zinxhirin e Vlerës” paraqet gjetjet e procesit konsultues me pjesëmarrje, në të cilin u përfshinë 
më shumë se 100 fermerë dhe aktorë të tjerë të angazhuar në dy zinxhirë vlere. Raporti synon të 
kontribuojë në një dialog gjithëpërfshirës dhe të bazuar në evidenca për forcimin e pozitës së 
fermerëve në zinxhirët e vlerës. 

Raporti eksploron sfidat dhe mundësitë me të cilat përballen fermerët shqiptarë në dy sektorë të 
rëndësishëm për bujqësinë dhe zhvillimin rural: qumështi dhe bimët aromatike dhe mjekësore. Ai 
bazohet në gjetjet e procesit konsultues me pjesëmarrje, të zhvilluar në zona të ndryshme rurale 
dhe me përfshirjen e më shumë se 100 fermerëve dhe aktorëve të tjerë. 

Për të eksploruar më shumë rreth gjetjeve të studimit lexoni raportin në shqip dhe anglisht. 

 
Dokument Kombëtar Politikash: “Sisteme ushqimore dhe komunitete rurale të 

qëndrueshme: Rasti i qumështit dhe nënprodukteve të tij në Shqipëri” [nëntor 2025] 

Dokumenti paraqet një analizë të sfidave dhe mundësive në zinxhirin e vlerës së qumështit, duke 
vlerësuar performancën ekonomike, sociale dhe mjedisore të sektorit sipas parimeve të FAO-s. Për 
t’iu përgjigjur sfidave sistemike me të cilat përballet sektori i qumështit, dokumenti ofron 
rekomandime koherente dhe të zbatueshme, në përputhje me prioritetet strategjike të Strategjisë 
së Shqipërisë për Bujqësinë dhe Zhvillimin Rural dhe Peshkimin 2021-2027 dhe parimet e Politikës 
së Përbashkët Bujqësore (CAP) të Bashkimit Evropian. Lexoni dokumentin e politikave në shqip dhe 

anglisht. 

 
Deklaratë e Rrjetit Mbështetës për ripërdorimin e tokave të konfiskuara për 
promovimin e bujqësisë sociale [qershor 2025] 

Deklarata lidhet me përvojën e projektit “Toka Jonë – Ripërdorimi i tokave të konfiskuara për 
promovimin e bujqësisë sociale” dhe nënvizon potencialin e sipërmarrjes bujqësore sociale për 
fuqizimin e të rinjve, grave dhe fermerëve në komunitetet rurale të bashkive Tiranë dhe Shijak. 

Dokumenti sintetizon çështjet e diskutuara nga partnerët dhe aktorët e angazhuar në projekt dhe 
shërben si thirrje për angazhim institucional të koordinuar dhe përfshirje aktive të komuniteteve 
lokale në përdorimin e tokave të konfiskuara për qëllime sociale. 

https://anrd.al/wp-content/uploads/2025/04/National-Report_F2F_AL-1.pdf
https://anrd.al/wp-content/uploads/2025/04/National-Report-F2F_EN-1.pdf
https://anrd.al/wp-content/uploads/2025/11/Dokument-Kombetar-Politikash.pdf
https://anrd.al/wp-content/uploads/2025/11/National-Policy-Document-Albania.pdf

Lexoni Deklaratën në Shqip / Anglisht 

 
OP-ED: Reflektim mbi tryezën kombëtare “Bujqësia 2030” [qershor 2025] 

OP-ED-i reflekton mbi Tryezën Kombëtare “Bujqësia 2030” dhe mbi rëndësinë e një qasjeje që e 
vendos fshatin dhe jetën rurale, jo vetëm bujqësinë si sektor, në qendër të zhvillimit. Teksti 
diskuton nevojën për një filozofi zhvillimi të lidhur me territorin dhe komunitetet. 

Fjalimi i Kryeministrit Rama në Tryezën Kombëtare “Bujqësia 2030” shënoi, ndoshta për herë të 
parë, një kthesë jo vetëm në diskursin politik, por edhe në mënyrën si konceptohet dhe trajtohet 
zhvillimi rural në Shqipëri. Fshati dhe jeta në fshat, dhe jo thjesht bujqësia si sektor, u vunë në 
qendër të vëmendjes së aktorëve institucionalë dhe jo vetëm. Nuk u fol për subvencione apo 
prezantim i ndonjë programi qeveritar, por për frymë zhvillimi, për një filozofi të re politike dhe 
zhvillimore që e percepton fshatin si territor zhvillimi dhe jo thjesht si zonë prodhimi bujqësor. 

Lexoni OP-ED: Reflektim mbi tryezën kombëtare “Bujqësia 2030” - ANRD 

 
Deklaratë: Për mbrojtjen e dinjitetit njerëzor dhe profesional të banorëve të zonave 
rurale dhe malore [korrik 2025] 

Rrjeti Shqiptar për Zhvillimin Rural dhe rreth 40 organizatat e saj anëtare shprehin shqetësimin e 
tyre të thellë në lidhje me situatën alarmante me të cilën po përballen komunitetet rurale dhe 
malore të zonës së Thethit. Deklarata trajton nevojën për të mbrojtur dinjitetin dhe të drejtat e 
banorëve të zonave rurale dhe malore dhe lidhet me shqetësimet e komuniteteve që kanë zgjedhur 
të qëndrojnë dhe të investojnë në territorin e tyre. Lexoni DEKLARATE_Per-mbrojtjen-e-dinjitetit-

njerezor-dhe-profesional-te-banoreve-te-zonave-rurale-dhe-malore_finale.pdf 

 
Deklaratë mbi situatën e zjarreve në Shqipëri [2025] 

Rrjeti Shqiptar për Zhvillimin Rural ndjek me shqetësim dhe dhimbje të thellë situatën e rëndë të 
zjarreve që kanë përfshirë disa zona të vendit. Humbja e jetëve, dëmtimi i pronave, shkatërrimi i 
pyjeve, kullotave dhe biodiversitetit janë fatkeqësi e madhe që prek drejtpërdrejt banorët dhe 
komunitetet e këtyre zonave, dhe të gjithë ne. 

ANRD dhe organizatat anëtare shprehin solidaritetin e plotë me familjet dhe komunitetet e prekura 
këtë moment të vështirë. Lexoni deklaratën e plotë Deklarate_situata e zjarreve ne Shqiperi_ANRD 

 
Letër e Hapur: Kërkesë për mbështetje institucionale për sigurimin e bashkëfinancimit për projektet e 
financuara nga BE në Ballkanin Perëndimor 

Përfaqësuesit e Rrjeteve Kombëtare të Zhvillimit Rural nga gjashtë vendet e Ballkanit Perëndimor, 
së bashku me rrjetin kroat dhe platformën rajonale Rrjeti Ballkanik për Zhvillimin Rural, ndanë 
shqetësimin për vështirësitë e sigurimit të bashkëfinancimit për projektin “Akademia nga Ferma në 
Tryezë për Ballkanin Perëndimor të Gjelbër – E ardhmja jonë e përbashkët evropiane”. 

Në kuadër të projektit “Akademia nga Ferma në Tryezë”, partnerët ngritën shqetësimin mbi 
vështirësitë e sigurimit të bashkëfinancimit për projektet e financuara nga BE. Kjo çështje u 
identifikua si sfidë për zbatimin e suksesshëm të nismës dhe për përmbushjen e kërkesave 
kontraktuale. 

Letra u drejtohej institucioneve publike, donatorëve dhe aktorëve të tjerë të interesit me kërkesën 
për të mbështetur organizatat e shoqërisë civile që zbatojnë projekte të financuara nga BE dhe për 
të mundësuar përmbushjen e kërkesave kontraktuale të bashkëfinancimit. Lexoni: 
https://anrd.al/.../Leter-e-Hapur_Konsorciumi-zbatues-i... 

https://anrd.al/wp-content/uploads/2025/06/Deklarate-e-Rrjetit-Mbeshtetes-per-riperdorimin-e-tokave-te-konfidkuara-per-promovimin-e-bujqesise-sociale_-3.pdf
https://anrd.al/lajme/op-ed-reflektim-mbi-tryezen-kombetare-bujqesia-2030/
https://anrd.al/wp-content/uploads/2025/07/DEKLARATE_Per-mbrojtjen-e-dinjitetit-njerezor-dhe-profesional-te-banoreve-te-zonave-rurale-dhe-malore_finale.pdf
https://anrd.al/wp-content/uploads/2025/07/DEKLARATE_Per-mbrojtjen-e-dinjitetit-njerezor-dhe-profesional-te-banoreve-te-zonave-rurale-dhe-malore_finale.pdf
https://anrd.al/wp-content/uploads/2025/07/DEKLARATE_Per-mbrojtjen-e-dinjitetit-njerezor-dhe-profesional-te-banoreve-te-zonave-rurale-dhe-malore_finale.pdf
https://anrd.al/.../Leter-e-Hapur_Konsorciumi-zbatues-i.

Manuali mbi Agroekologjinë – Situata aktuale e agroekologjisë në arsimin 
profesional në vendet e projektit SEEDS 

Manuali mbi Agroekologjinë ofron një pasqyrë të gjendjes aktuale të arsimit agroekologjik Itali, 
Francë, Greqi, Shqipëri, Bosnje dhe Hercegovinë dhe Kosovë. Prezantimi i përgjithshëm mbi 
situatën do të orientojë fazat e ardhshme të projektit, të cilat përfshijnë përgatitjen e një Plani 
Veprimi për hartimin me pjesëmarrje të një kurrikule mësimore mbi agroekologjinë për ofruesit e 
arsimit dhe formimit profesional (AFP), si dhe krijimin e materialeve trajnuese për t’i mbështetur ata 
në përgatitjen e kurrikulave të personalizuara dhe pjesëmarrëse mbi agroekologjinë. 

Lexoni manualin e plotë në Shqip dhe Anglisht 

 
Udhëzuesi mbi hartimin me pjesëmarrje të kurrikulave agroekologjike [tetor 2025] 

Udhëzuesi mbi hartimin me pjesëmarrje të kurrikulave agroekologjike shërben si një manual praktik 
për bashkë-krijimin e kurrikulave agroekologjike brenda institucioneve të AFP-së në vendet 
partnere të projektit SEEDS. Udhëzuesi është konceptuar për të mbështetur integrimin e parimeve 
të agroekologjisë, të lidhura me konceptet e qëndrueshmërisë, barazisë dhe bashkë-krijimit të 
dijes, në sistemet formale dhe joformale të AFP-së në vendet e BE-së dhe Ballkanit Perëndimor. 
Qëllimi përfundimtar është forcimi i kapaciteteve të qendrave të AFP-së, mësuesve dhe nxënësve 
për t’iu përgjigjur nevojës gjithnjë në rritje për aftësi të gjelbra në kontekstin e 
tranzicionit të gjelbër, sistemeve të qëndrueshme ushqimore dhe rivitalizimit të zonave rurale. 

Udhëzuesi paraqet parime dhe mjete për hartimin me pjesëmarrje të kurrikulave agroekologjike dhe 
është i disponueshëm në shqip dhe anglisht. Shqip Anglisht 

 

Dokument Politikash: Qeverisja e mirë në përdorimin e tokave të konfiskuara për 

qëllime sociale 

Dokumenti analizon aspektet ligjore, ekonomike dhe sociale që ndikojnë qeverisjen e mirë të tokave 
të 
konfiskuara si asete me potencial për zhvillimin e qëndrueshëm të komuniteteve rurale. Ai bazohet 
në përvojën e projektit “Toka Jonë - Ripërdorimi i tokave të konfiskuara për promovimin e bujqësisë 
sociale”. 

Analiza e lidh menaxhimin e pronave të konfiskuara me parime të qeverisjes së mirë, si 
transparënca, sundimi i ligjit, pjesëmarrja dhe angazhimi qytetar, llogaridhënia, efikasiteti dhe 
efektiviteti. Dokumenti evidenton progresin në kuadrin ligjor dhe institucional, por edhe vështirësitë 
që mbeten për menaxhimin efektiv dhe 
transparënt. Gjithashtu, ai ofron rekomandime konkrete për qeverisjen e mirë dhe të përgjegjshme 
të këtyre aseteve. 

Lexoni: Dokument Politikash_Qeverisja e mirë në përdorimin e tokave të konfiskuara për qëllime sociale_ 

 

Udhëzuesi praktik “Fuqizimi i të rinjve ruralë përmes sipërmarrjeve sociale bujqësore 

në tokat e konfiskuara” 

Udhëzuesi bazohet në përvojën dhe mësimet e nxjerra gjatë zbatimit të programit të mentorimit për 
të rinjtë dhe gratë e angazhuara në ndërmarrjet sociale bujqësore. Programi i mentorimit fuqizoi 
gratë dhe të rinjtë nga zonat rurale duke rritur njohuritë dhe aftësitë e tyre në sipërmarrjet sociale 
bujqësore. Gjatë një periudhe tre mujore, ANRD mbështeti 15 të rinj nga zonat rurale dhe periferike 
të Tiranës, Shijakut dhe zona të tjera të vendit. 

 

https://anrd.al/wp-content/uploads/2025/10/Manuali-mbi-Agroekologjine_SEEDs.pdf
https://anrd.al/wp-content/uploads/2025/10/SEEDS_Manual-of-Agroecology-EN.-1.pdf
https://anrd.al/wp-content/uploads/2025/10/v6_FINAL_SEEDS_AL.pdf
https://anrd.al/wp-content/uploads/2025/10/V6_FINAL_SEEDS_Roadmap_ENG.pdf
https://anrd.al/wp-content/uploads/2025/06/Dokument-Politikash_Qeverisja-e-mire-ne-perdorimin-e-tokave-te-konfiskuara-per-qellime-sociale_.pdf

Duke ndërthurur njohuritë, sfidat, përvojat dhe praktikat e mira, udhëzuesi mund të përdoret nga 
aktorë të tjerë për fuqizimin e të rinjve ruralë të angazhuar në sipërmarrje që gjenerojnë të 
ardhura dhe për adresimin e sfidave sociale dhe mjedisore në komunitetet rurale. 

Lexoni: Udhezues praktik_Fuqizimi i të rinjve përmes sipërmarrjeve sociale bujqësore_Toka Jonë 
 

Deklaratë e grave dhe vajzave nga komunitetet rurale të Shqipërisë [dhjetor 2025] 

Deklarata nënvizon rolin e grave dhe vajzave rurale në zinxhirët e vlerës dhe në ekonominë lokale, 
si dhe sfidat që lidhen me pronësinë e tokës dhe aksesin në shërbime e mbështetje financiare. Në 
vijim të traditës së përvitshme, edicioni i shtatë i “Pro Grave Rurale” mblodhi afro 80 gra dhe vajza 
nga komunitetet rurale të vendit dhe u fokusua në të drejtën pronësore të tokës bujqësore, me 
synim rritjen e ndërgjegjësimit dhe advokimin për ndryshime strukturore që garantojnë barazi në 
pronësinë e tokës dhe në aksesin ndaj burimeve prodhuese. 

Deklarata e grave dhe vajzave përmbledh shqetësimet dhe aspiratat e pjesëmarrëseve dhe synon 

të shërbejë si bazë për bashkëpunim dhe veprim të mëtejshëm për avancimin e të drejtave të 
grave rurale në Shqipëri.  

Lexoni deklaratën e plotë në shqip dhe anglisht. 

https://anrd.al/wp-content/uploads/2025/06/Udhezues-praktik_Fuqizimi-i-te-rinjve-permes-sipermarrjeve-sociale-bujqesore_Toka-Jone.pdf
https://anrd.al/wp-content/uploads/2025/12/Deklarata-e-Grave-dhe-Vajzave-nga-Komunitetet-Rurale-2025.pdf
https://anrd.al/wp-content/uploads/2025/12/Declaration-of-Women-and-Girls-from-Rural-Communities-of-Albania-2025.pdf

PROJEKTET 2025 

 
Akademia nga Ferma në Tryezë për Ballkanin Perëndimor të Gjelbër – E ardhmja jonë 
e përbashkët evropiane [janar 2023 - janar 2027] 

Projekti rajonal zbatohet nga konsorciumi i Rrjeteve Kombëtare për Zhvillimin Rural në gjashtë 
vendet e Ballkanit Perëndimor dhe Kroaci, si dhe nga platforma e tyre rajonale e bashkëpunimit, 
Rrjeti Ballkanik për Zhvillim Rural. Projekti synon të forcojë kapacitetet e sektorit civil të angazhuar 
në zhvillimin rural dhe bujqësor për të adresuar sfidat që lidhen me ndryshimet klimatike dhe 
humbjen e biodiversitetit dhe për të mbështetur zbatimin e kuadrit strategjik evropian, 
Marrëveshjes së Gjelbër dhe Strategjisë “Nga Ferma në Tryezë”. 
 

 

CultiVETing: Cultivating Entrepreneurship in the Agrifood Sector through VET [janar 
2024 - janar 2027] 

CultiVETing synon të ngushtojë hendekun midis sektorit të Arsimit dhe Formimit Profesional dhe 
nevojave të tregut të punës në sektorin agroushqimor në Ballkanin Perëndimor. Ndërhyrja 
fokusohet në forcimin e lidhjeve midis arsimit profesional dhe biznesit në sektorin agro-ushqimor, 
sipërmarrjes dhe konsumit të qëndrueshëm, në përputhje me politikat kombëtare dhe prioritetet 
rajonale. 

 

RURALBANIA: Nisma për mbështetjen dhe promovimin e produkteve bujqësore 
tradicionale për zhvillimin e qëndrueshëm të zonave rurale shqiptare 

[shtator 2022 – gusht 2025] 

RURALBANIA synon të mbështesë dhe promovojë produktet bujqësore tradicionale për zhvillimin e 
qëndrueshëm të zonave rurale. Ndërhyrja promovon bujqësinë e qëndrueshme, si dhe mbështet 
rrugën e anëtarësimit të Shqipërisë në BE përmes përafrimit me Politikën e Përbashkët Bujqësore. 
Projekti synon të rrisë produktivitetin dhe vlerën e shtuar të fermave familjare në zonat malore të 
pafavorizuara të Shqipërisë së Veriut. Ndërhyrja fokusohet në zinxhirë të përzgjedhur prodhimi në 
zonat malore të Shqipërisë verilindore: bletari dhe fruta pylli në rajonin lindor të Shkodrës, 
mbarështim të deleve dhe dhive në qarkun e Kukësit dhe pemë frutore në rajonin e Dibrës. 

RURALBANIA financohet nga Agjencia Italiane për Zhvillim dhe Bashkëpunim dhe zbatohet nga 
Volontari nel Mondo RTM, në partneritet me CIA - Agricoltori Italiani, Rajonin Emilia-Romagna, 
ADAD Malore, AgroPuka, Agjencinë Rajonale të Ekstensionit Bujqësor dhe ANRD. 
 

 

TOKA JONË - Ripërdorimi i tokave të konfiskuara për të promovuar bujqësinë sociale 
[janar 2022 - gusht 2025] 

Projekti “TOKA JONË - Ripërdorimi i tokave të konfiskuara për të promovuar bujqësinë sociale” 
financohet nga Bashkimi Evropian dhe synon të forcojë sipërmarrjen sociale në menaxhimin e 
aseteve të konfiskuara nga organizatat kriminale, bazuar në modelet e bujqësisë sociale. Qëllimi 
është përcaktimi i një modeli të qëndrueshëm përmes trajnimit dhe punësimit të grupeve vulnerabël 
dhe të margjinalizuara dhe përfshirjes së komunitetit lokal në fushata ndërgjegjësuese. 

LIQENET E SHQIPËRISË – Promovimi i modeleve të turizmit të qëndrueshëm dhe të 
përgjegjshëm për zhvillimin gjithëpërfshirës të komuniteteve [1 gusht 2022 – 31 
korrik 2025] 

Projekti synon të promovojë modele novatore të turizmit të qëndrueshëm dhe të përgjegjshëm në 
zonat që lidhen me Liqenin e Shkodrës dhe Liqenin e Pogradecit/Ohrit, me qëllim kontributin në 

një rritje ekonomike gjithëpërfshirëse. Projekti “LAGHI D’ALBANIA” financohet nga Agjencia Italiane 
e Bashkëpunimit për Zhvillim (AICS) dhe zbatohet nga COSV dhe VIS në partneritet me ANRD, 
Universitetin Bujqësor të Tiranë (UBT), AITR, Diesis Netëork, Kallipolis dhe Studio Azue, në 
bashkëpunim me Fondacionin ABC dhe Fondacionin Partneritet për Zhvillim (PfD). 

 

“Sowing AgroEcological Education in the VET sector (SEEDS)” 

Projekti SEEDS, bashkëfinancuar nga Bashkimi Evropian në kuadër të ERASMUS+ dhe synon 
integrimin e praktikave agroekologjike dhe të bujqësisë së qëndrueshme në programet e arsimit 
dhe formimit profesional. Projekti adreson humbjen e biodiversitetit, shpopullimin e zonave 
rurale dhe zbehjen e teknikave tradicionale bujqësore, duke nxitur qasje praktike dhe të 
përshtatura me kushtet lokale. 

SEEDS adreson gjithashtu sfidat e migrimit të të rinjve dhe braktisjes së bujqësisë në Ballkanin 
Perëndimor. Përmes të mësuarit ndërmjet brezave dhe agroekologjisë së bazuar në komunitet, 
projekti synon të mbajë praktikat e qëndrueshme në qendër të arsimit profesional dhe tregut të 
punës. Partnerët e projektit SEEDS janë nga Italia, Greqia, Franca, Shqipëria, Kosova dhe Bosnja 
dhe Hercegovina dhe bashkëpunojnë për zhvillimin e kurrikulave që integrojnë agroekologjinë, 
trajnime mbi aftësitë e gjelbra dhe angazhimin e aktorëve. 
 
 
 
 

ANËTARËT E RINJ 2025 

 
ANRD mbetet e hapur ndaj zgjerimit të anëtarësisë dhe përfaqësimit të komuniteteve rurale në të 
gjithë vendin, deri në zonat më të thella malore. Gjatë vitit 2025, ANRD-së iu bashkuan një 
organizatë e re anëtare, duke 
zgjeruar përfaqësimin e rrjetit. 

Ndër organizatat e reja anëtare është Shoqata “Përtej të Sotmes”, e cila ushtron aktivitetin e saj në 
zonat e Librazhdit dhe Prrenjasit dhe ka fokus pune në përputhje me qëllimet dhe fushat prioritare 
të ANRD. 

KOMUNIKIMI, VIZIBILITETI DHE ANGAZHIMI PUBLIK 

 
Gjatë vitit 2025, ANRD vijoi ta përdorë komunikimin digjital si një instrument të rëndësishëm për 
informimin publik, promovimin e aktiviteteve, ndarjen e njohurive dhe angazhimin e komuniteteve 
dhe partnerëve. Të dhënat e Facebook Insights tregojnë 171,325 shikime, 5,600 ndërveprime me 
përmbajtjen dhe rreth 9,100 vizita në faqe. Ndërveprimet me përmbajtjen u rritën me 220.1%, 
ndërsa vizitat në faqe me 213.4% krahasuar me periudhën e mëparshme. Gjatë vitit u publikuan 183 
materiale dhe 95.9% e shikimeve erdhën organikisht. 

Të ardhurat dhe shpenzimet 
Janar - Dhjetor 2025 

 

 

 Totali                         Totali 

 2025 2024 

TE ARDHURAT   
 
 
708 Te ardhura te tjera  16,102 

73 Grante 42,631,671 72,942,919 

731 Kuota anëtarësimi 55,000 65,000 

Totali i të ardhurave 42,686,671 73,024,021 

 

   

SHPENZIMET   

   

Shpenzime të tjera 402,966 3,288,938 

Qera zyre 665,032 683,307 

Ekspertë të jashtëm 2,191,419 3,269,466 

Shpenzime aktivitetesh (Qera/salle) 797,976 4,820,288 

Udhëtim, Dieta & Transport 1,029,611 1,119,515 

Taksa e Tarifa Vendore 15,000  

Nëntrajtime / Përkthime 1,222,631 1,353,273 

Paga 10,376,293 11,651,289 
Kontribute shoqërore, shëndetësore, 
TAP 1,405,337 1,514,343 

Energji, Ujë & riparime dhe mirëmbajtje 136,831 117,258 

Shpenzime Telefoni, Postare etj. 133,341 201,482 

Grante të transferuara partnerëve 29,277,819 26,697,997 

Efektet e kursit të këmbimit -240,131 -29,998 

 Lek  47,414,123 Lek 54,687,158 

►Rritje/Renie ne aktivet neto te pakufizuar Lek  - 4,727,452 . Lek  18,336,863 

Pasqyra e Pozicionit Financiar  
Deri në 31 Dhjetor 2025 

 Totali                                   Totali 

 2025 2024 

AKTIVET   

Mjetet monetare dhe ekuivalentet e tyre   

Të arkëtueshme   

Të arkëtueshme  5,000 5,000 
   

Gjendje Arke   

Gjendje Banke 16,139,741 20,742,009 

Total Arkë dhe Bankë 16,144,741 20,747,009 

   

Asete afatgjata   

Mobilie & Pajisje zyre 249,098 249,098 

Amortizim i pajisjeve -101,518 -64,623 

Totali i aseteve afatgjata 147,580 184,475 

Total Assets Lek   16,292,321 Lek  20,931,484 

   

DETYRIMET   

Të pagueshme për aktivitetin e shfrytëzimit -1,801 28,200 
   

Të pagueshme ndaj punonjësve dhe sigurimeve 
shoqërore / shëndetësore 194,536 215,239 

   

Të pagueshme për detyrimet tatimore 269,751 132,756 

Të tjera 492,156 490,158 

Totali i të pagueshmeve  954,642 866,353 

Grante të marra në avancë 15,337,679 20,065,131 
   

Totali i Detyrimeve 16,292,321 20,931,484 

